
Захирлын  2019 оны 10 сарын 

15-ны өдрийн А/34 тоот тушаалын 

5-р хавсралт 

ӨВӨРХАНГАЙ АЙМАГ ДАХЬ ПОЛИТЕХНИК КОЛЛЕЖИЙН СУРАЛЦАГЧДЫН 

ДАДЛАГА ХИЙХ ЖУРАМ 

Нэг. Ерөнхий зүйл 

1.1. Энэхүү журмыг үйлдвэр-сургалтын танилцах болон төгсөлтийн өмнөх дадлага 

хийж байгаа суралцагчид, дадлага удирдсан багш нар дагаж мөрдөнө. 

Хоёр. Дадлагын ажлын зохион байгуулалт 

2.1. Энэхүү журамд дадлага хийх гурван талт гэрээ, дадлагын удирдамж, хөтөлбөр,

 дадлагын дэвтэр зэрэг бичиг баримтууд хавсрагдана. 

2.2. Төгсөлтийн өмнөх болон үйлдвэрлэлийн дадлагын ажлыг дадлага удирдсан багш 

хариуцан зохион байгуулж, дадлагын явцад хяналт тавих үүргийг тухайн асуудал 

хариуцсан ажилтны хамтаар хүлээнэ. 

2.3. Суралцагчид аж ахуйн нэгж байгууллагын дадлагын талбайд  дадлага хийхээр бол 

тэдэнтэй холбогдох гэрээ хэлэлцээр хийж ажиллана. 

Гурав. Политехник коллежийн эрх,үүрэг 

3.1. Хичээлийн төлөвлөгөө, үйлдвэрлэл сургалтын хөтөлбөрийн дагуу дадлагын талбайд 

ажиллах суралцагчдад үйлдвэрлэлийн  дадлагын  тухай  зохих мэдлэг, ур чадвар олгох 

3.2. Суралцагчдын хичээлийн хөтөлбөр, мэргэжлийн тодорхойлолтод заасан бүх 

төрлийн ажил болон, хөдөлмөрийн тогтоосон нормыг чанартай гүйцэтгэхийг политехник 

коллежийн захиргаа хариуцаж, дадлагын үед гүйцэтгэх ажлын дараалал, хугацааг нарийн 

заасан график гаргаж, мөрдүүлэн гүйцэтгэлийг шалгаж ажиллах 

3.3. Хэрвээ, хамтран ажиллах аж ахуйн нэгж байгууллага хөдөлмөрийн аюулгүй 

ажиллагааг хангаагүй бол ажлыг яаралтай зогсоох 

3.4. Байгууллага, аж ахжйн нэгжтэй хамтран ажил гүйцэтгэх тохиолдолд насанд хүрээгүй 

суралцагчидтай холбогдох гэрээг асран хамгаалагчтай хийх 

Дөрөв. Дадлагажигч суралцагчийн эрх, үүрэг 

а/ Дадлагажигч суралцагчийн үүрэг 

4.1. Суралцагч нь сургалтын албанаас боловсруулж, баталсан дадлагын гэрээ, удирдамж 

хөтөлбөр, дэвтэр хөтлөлтийг бүрэн хийж гүйцэтгэх 

4.2. Дадлагат гарахын өмнө суралцагч бүр дадлагын гэрээ, удирдамж, дадлагын зорилго, 

зорилттой танилцаж хөдөлмөрийн аюулгүй байдал, эрүүл ахуйн зөвөлгөө зааварчилгаа 

авч гарын үсэг зурах 

4.3. Дадлагын гэрээ, удирдамжид заагдсан ажлын биелэлтийн талаар дадлагын дэвтэр 

хөтлөх 

4.4. Суралцагч нь дадлага хийж байгаа аж ахуйн нэгж, байгууллагын дотоод журам болон 

ажил эхлэх, дуусах хугацааг гэрээнд заасны  дагуу  чанд мөрдөж ажиллах 

4.5. Суралцагч нь үйлдвэрлэл дээрх дадлагын хөдөлмөрийн аюулгүй байдлыг ханган 

ажиллахын зэрэгцээ гэнэтийн ослын  даатгалд  заавал  хамрагдсан байх 

4.6. Суралцагч нь өдөр тутам тухайн ажлыг гүйцэтгэхээс өмнө  дадлагын удирдагч болон 

дадлага хийж байгаа аж ахуй нэгжийн хариуцаж буй мэргэжилтнээс хөдөлмөрийн аюулгүй 

байдал, эрүүл ахуйн дүрэм журмыг мөрдөн зааварчилгаа авч гарын үсэг зурах, тоног 

төхөөрөмж, багаж хэрэгслийг ашиглалтын заавар журмын дагуу хэрэглэх 

4.7. Суралцагч нь дадлагын хугацаанд мэргэжлийн чиглэлээр шинэ техник, технологи, 

дэвшилтэт арга барил, хөдөлмөрийн үнэлгээ, норм, норматив, хөдөлмөр зохион 

байгуулалтын дэвшилттэй  аргууд,  харилцаа  хандлага зэрэг техникийн болон ерөнхий ур 



чадвараа үнэлүүлж ирэх 

4.8. Суралцагч нь дадлага удирдагчийн өгсөн үүрэг  даалгаварыг  биелүүлсэн байх бөгөөд 

дадлагын тайланг заавал бичиж, дадлагын хугацаанд өөрийн хийж гүйцэтгэсэн бүтээлээр 

тайлан хамгаалах 

б/ Дадлагжигч суралцагчийн эрх 

4.1.1. Сургууль, дадлага хийх аж ахуй нэгж, байгууллагын хооронд байгуулсан 

гэрээний заалтыг биелүүлэх талаар санал хүсэлт тавьж шийдвэрлүүлэх 

4.1.2. Аж ахуй нэгж, байгууллагын зохион байгуулалт техник технологи, эдийн засгийн 

үзүүлэлт, ажлын арга барилын талаар мэдээ материал цуглуулах, судалгаа авах, зураг 

схемтэй танилцаж түүнийгээ тайландаа тусгах 

4.1.3. Хийсэн ажлынхаа тоо хөлсөнд тохирсон цалин авах, үйлдвэрлэл үйлчилгээний орон 

тоон дээр ажилласан бол аж ахуйн нэгжийн зүгээс ажилчиддаа үзүүлдэг хөнгөлөлт, 

урамшууллыг эдлэх 

4.1.4. Дадлагын  ажлын  өдрийн  үргэлжлэх  хугацааг  гэрээнд  зааснаар  мөрдөж, 

шаардлагатай тохиолдолд аж ахуйн нэж байгууллагаас ажлын хувцас, хамгаалах 

хэрэгслээр хангуулах 

а/ 16 нас хүрээгүй суралцагчийн дадлагын цагийг хөдөлмөрийн хуулийн 71 дүгээр зүйл 

дагуу хорогдуулж тооцох 

б/ насанд хүрээгүй хүнийг ажиллуулахыг хориглосон ажлын байранд дадлага 

хийхгүй байх 

Тав. Дадлага удирдах багшийн эрх, үүрэг 

5.1. Дадлага удирдах багш нь дадлага хийх суралцагчдын дадлагын удирдамжийг 

мэргэжлийн багш нартай хамтран боловсруулж сургалтын албаар батлуулж, мөрдүүлэх 

5.2. Дадлагажигч суралцагчийн цаг ашиглалт, хөдөлмөр хамгаалал, аюулгүй ажиллагааны 

биелэлт, сахилга дэг журам болон тэдний эрүүл мэндийн байдалд өдөр бүр хяналт тавьж 

энэ талаар шаардлагатай арга хэмжээг авахуулах, эргэлтийн судалгааг долоо хоног бүр  

хийх 

5.3. Дадлагажигч нэг бүрээр хийж сурсан ажилбараар дадлага ажлын гүйцэтгэл гаргаж, 

тайлан бичих 

5.4. Дадлагын хөтөлбөрийг биелүүлээгүй, ажлын цаг ашиглалт, сахилга бат, дэг журам 

хангалтгүй суралцагчдын талаар тодорхойлолт гаргаж өгөх 

5.5. Дадлага ажлын биелэлт, гэрээний биелэлтийн талаар тухайн байгууллага, аж ахуйн 

нэгж, суралцагчдад шаардлага тавих 

Зургаа. Суралцагч, дадлага удирдсан багшийн гүйцэтгэсэн ажлыг үнэлэх, дүгнэх 

6.1. Суралцагч дадлагын хугацаанд хийж гүйцэтгэсэн ажилбар,  сурч  мэдсэн шинэ техник 

технологи зэргийг тусгасан дадлагын тайлан бичиж хамгаална. 

6.2. Суралцагч нь өөрийн хийж бүтээсэн бүтээлээр дадлага ажлаа үнэлүүлж дүгнүүлнэ. 

6.3 “Нэг анги-Нэг бүтээл” ажлын хүрээнд хийсэн бүтээлээ сургуулийн үзэсгэлэнгийн 

танхимд байрлуулна. 

6.4. Хэрвээ суралцагч нь дадлагаар хийж гүйцэтгэх ажлаа бүрэн хийгээгүй бол улсаас 

олгосон тэтгэлэгийг буцаан төлж барагдуулах шийдвэрийг сургуулийн Удирдах зөвлөл 

гаргана. 

6.5. Дадлага удирдагч багш нь тухайн мэргэжлээр дадлага хийж байгаа суралцагчдад 

хяналт тавьж, эргэлтийн судалгаа болон дадлага удирдсан тайланг үнэн зөв гаргаж 

хариуцсан албан тушаалтанд гэрээнд заасан хугацаанд хүргүүлэн үр  дүнг тооцуулна. 

 


